
bouteilles & les taffes, & l'on beut largement i la
fanté du Pere. Et comme ils eftoient de diuers
endroits, chacun prioit le Pere de luy donner vne
vifite en fon habitation, 1'affeurant qu'il y feroit tou-
jours receu auec honneur. En effect, autant de fois
que le Pere nauigeant {fur le fleuue de Kenebec, ot
ils habitent, les alloit faliier, ils le receuoient auec
des témoignages d'vne {enfible bienueillance; &
depuis ce temps-la, ils ont toujours parlé de luy
fort anuantageufement aux Sauuages.

[105] Ceux de Naranchouak, qui font de tout temps
les plus confiderables de cette contrée, & qui ont de
grandes alliances auec plufieurs nations de la nou-
uelle Angleterre, voulans donner des preuues de
I'amour qu'ils portoient A leur Patriarche, & 2a fa
doctrine, 1’ont publiquement dans vne grande affem-
blée, naturalifé, & incorporé a leur Nation. Le
Capitaine Owmamanradok qui harangua, dit haute-
ment, que le Patriarche eftoit non feulement leur
maiftre en la foy, mais qu’il eftoit encore la meil-
leure tefte du pays pour parler, & pour determiner
de leurs affaires; & qu’encore qu’il y euft long-temps
qu'il regardaft le Soleil, qu’il n’eftoit neantmoins
qu’'vn enfant: que le Patriarche eftoit vn vieillard
tout remply de fageffe: cet homme eft le meilleur
cerueau de tous les Abnaquiois, & le plus affectionné
a noftre creance.

La quatriefme preuue des affections qu'ont ces
peuples pour Iefus-Chrift, eft tirée de leurs actions.
Capit lefus facere, & docere: lefus commenca d’operer
noftre falut par fes actions, & puis par fes documens.
Il ne veut pas que tous ceux qui luy appartiennent,
foient des Docteurs, [106] mais il les veut tous



